
Ribhuproktam Sachchidanandarupatvanirupanam

ఋభుప్రోక్తం   సచ్చిదానన్దరూపత్వనిరూపణమ్

(బ్రహ్మైవ   సచ్చిదానన్దమ్ )

బ్రహ్మైవ   సచ్చిదానన్దం  ఓతప్రోతేవ  తిష్ఠతి  ।
బ్రహ్మైవ   సచ్చిదానన్దం  సర్వాకారం సనాతనమ్ ॥ ౩౩.౨౬॥
బ్రహ్మైవ   సచ్చిదానన్దం  పరమానదమవ్యయమ్ ।
బ్రహ్మైవ   సచ్చిదానన్దం  మాయాతీతం నిరఞ్జనమ్  ॥ ౩౩.౨౭॥
బ్రహ్మైవ   సచ్చిదానన్దం  సత్తామాత్రం  సుఖాత్సుఖమ్ ।
బ్రహ్మైవ   సచ్చిదానన్దం  చిన్మాత్రైకస్వరూపకమ్  ॥ ౩౩.౨౮॥
బ్రహ్మైవ   సచ్చిదానన్దం  సర్వభేదవివర్జితమ్  ।
సచ్చిదానన్దం  బ్రహ్మైవ   నానాకారమివ స్థితమ్  ॥ ౩౩.౨౯॥
బ్రహ్మైవ   సచ్చిదానన్దం  కర్తా చావసరోఽస్తి హి ।
సచ్చిదానదం బ్రహ్మైవ   పరం జ్యోతిః స్వరూపకమ్ ॥ ౩౩.౩౦॥
బ్రహ్మైవ   సచ్చిదానన్దం  నిత్యనిశ్చలమవ్యయమ్ ।
బ్రహ్మైవ   సచ్చిదానన్దం  వాచావధిరసావయమ్ ॥ ౩౩.౩౧॥
బ్రహ్మైవ   సచ్చిదానన్దం  స్వయమేవ స్వయం సదా ।
బ్రహ్మైవ   సచ్చిదానన్దం  న కరోతి న తిష్ఠతి  ॥ ౩౩.౩౨॥
బ్రహ్మైవ   సచ్చిదానన్దం  న గచ్ఛతి న తిష్ఠతి  ।
బ్రహ్మైవ   సచ్చిదానన్దం  బ్రహ్మణోఽన్యన్న  కిఞ్చన ॥ ౩౩.౩౩॥
బ్రహ్మైవ   సచ్చిదానన్దం  న శుక్లం  న చ కృష్ణకమ్  ।
బ్రహ్మైవ   సచ్చిదానన్దం  సర్వాధిష్ఠానమవ్యయమ్  ॥ ౩౩.౩౪॥
బ్రహ్మైవ   సచ్చిదానన్దం  న తూష్ణీం  న విభాషణమ్ ।
బ్రహ్మైవ   సచ్చిదానన్దం  సత్త్వం నాహం న కిఞ్చన ॥ ౩౩.౩౫॥
బ్రహ్మైవ   సచ్చిదానన్దం  పరాత్పరమనుద్భవమ్ ।
బ్రహ్మైవ   సచ్చిదానన్దం  తత్త్వాతీతం మహోత్సవమ్ ॥ ౩౩.౩౬॥

ఋభుప్రోక్తం   సచ్చిదానన్దరూపత్వనిరూపణమ్

బ్రహ్మైవ   సచ్చిదానన్దం  పరమాకాశమాతతమ్ ।
బ్రహ్మైవ   సచ్చిదానన్దం  సర్వదా గురురూపకమ్ ॥ ౩౩.౩౭॥
బ్రహ్మైవ   సచ్చిదానన్దం  సదా నిర్మలవిగ్రహమ్  ।
బ్రహ్మైవ   సచ్చిదానన్దం  శుద్ధచైతన్యమాతతమ్   ॥ ౩౩.౩౮॥
బ్రహ్మైవ   సచ్చిదానన్దం  స్వప్రకాశాత్మరూపకమ్  ।
బ్రహ్మైవ   సచ్చిదానన్దం  నిశ్చయం చాత్మకారణమ్ ॥ ౩౩.౩౯॥
బ్రహ్మైవ   సచ్చిదానన్దం  స్వయమేవ ప్రకాశతే  ।
బ్రహ్మైవ   సచ్చిదానన్దం  నానాకార ఇతి స్థితమ్  ॥ ౩౩.౪౦॥
బ్రహ్మైవ   సచ్చిదాకారం భ్రాన్తాధిష్ఠానరూపకమ్   ।
బ్రహ్మైవ   సచ్చిదానన్దం  సర్వం నాస్తి న మే స్థితమ్  ॥ ౩౩.౪౧॥
॥ ఇతి శివరహస్యాన్తర్గతే  ఋభుప్రోక్తం   సచ్చిదానన్దరూపత్వనిరూపణం  సమ్పూర్ణమ్  ॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౩౩।౨౬-౪౧॥
- .. shrIshivarahasyam . shankarAkhyaH ShaShThAMshaH . adhyAyaH 33. 26-41..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

